
Dövlət vergi orqanları əməkdaşlarının geyim daşıma
Q A Y D A L A R I
1. Ümumi müddəalar
1.1. “Dövlət vergi orqanları əməkdaşlarının geyim daşıma Qaydaları” (bundan sonra - Qaydalar) Azərbaycan Respublikasının Vergi Məcəlləsinin, Azərbaycan Respublikasının 2001-ci il 12 iyun tarixli 141-IIQ nömrəli Qanunu ilə təsdiq edilmiş “Dövlət vergi orqanlarında xidmət haqqında Əsasnamə”nin, Azərbaycan Respublikası Prezidentinin 2020-ci il 12 may tarixli 1017 nömrəli Fərmanı ilə təsdiq edilmiş “Azərbaycan Respublikasının İqtisadiyyat Nazirliyi yanında Dövlət Vergi Xidmətinin Əsasnaməsi”nin, Azərbaycan Respublikası Prezidentinin 2008-ci il 8 may tarixli, 761 nömrəli Fərmanı ilə təsdiq edilmiş “Azərbaycan Respublikası dövlət vergi orqanlarının tanınma nişanı, vəzifəli şəxslərinin xüsusi geyim forması və fərqləndirmə nişanları haqqında Əsasnamə”nin və digər aidiyyəti hüquqi aktların tələblərinə uyğun olaraq hazırlanmışdır.
1.2. Bu Qaydalar dövlət vergi orqanları əməkdaşları tərəfindən xüsusi və mülki geyim formasının daşınması qaydalarını müəyyən edir və bununla bağlı yaranan münasibətləri tənzimləyir. Bu Qaydaların mülki geyim formasının daşınması ilə bağlı tələbləri dövlət vergi orqanlarının vəzifəli şəxsləri ilə yanaşı, dövlət vergi orqanlarında işləyən stajçılara, ştatdankənar müfəttişlərə və büdcədənkənar vəsait hesabına saxlanılan müfəttişlərə də şamil edilir.
1.3. Dövlət vergi orqanlarının vəzifəli şəxslərinin xüsusi rütbələrinə uyğun olaraq xüsusi geyim forması və fərqlənmə nişanları vardır. Xüsusi geyim forması geyim predmetləri və fərqləndirmə nişanlarının komplektidir. Fərqləndirmə nişanları xüsusi geyim formasında rəmzi şərti təsvir olub, müəyyən anlayışı əks etdirir və dövlət məsuliyyəti göstərir. Xüsusi geyim forması və fərqlənmə nişanları “Azərbaycan Respublikası dövlət vergi orqanlarının tanınma nişanı, vəzifəli şəxslərinin xüsusi geyim forması və fərqləndirmə nişanları haqqında Əsasnamə”nin tələblərinə uyğun olaraq və bu Qaydalar ilə müəyyən edilmiş şəkildə daşınmalıdır.
2. Xüsusi geyim formasının daşınmasına dair tələblər
2.1. Dövlət vergi orqanlarının vəzifəli şəxsləri bu Qaydalar ilə müəyyən edilmiş hallar istisna olmaqla, xidməti vəzifələrini yerinə yetirərkən xüsusi geyim formasını daşımalıdırlar.
2.2. Dövlət vergi orqanlarının vəzifəli şəxslərinin xüsusi geyim formaları mərasim və gündəlik geyim formalarından ibarətdir. Mərasim və gündəlik geyim formaları yay və qış geyim formalarına bölünürlər.
2.3. Dövlət vergi orqanlarının vəzifəli şəxsləri yay geyim formalarını aprel-sentyabr, qış geyim formalarını isə oktyabr-mart aylarında daşıyırlar.
2.4. Mərasim geyim formasından yalnız ümumdövlət tədbirlərində, bayram günlərində və İqtisadiyyat Nazirliyi yanında Dövlət Vergi Xidmətinin (bundan sonra – Xidmət) rəhbərliyinin müəyyən etdiyi digər günlərdə istifadə olunur.
2.5. Dövlət vergi orqanlarının vəzifəli şəxsləri yalnız aidiyyəti hüquqi aktlarla müəyyən olunmuş təsvirlərə uyğun olan və təsdiq olunmuş formalara cavab verən xüsusi geyim formasını daşımaqla, aşağıdakı tələblərə ciddi şəkildə əməl etməlidirlər:
2.5.1. Xüsusi geyim formasını hər zaman səliqəli, ütülənmiş və təmiz vəziyyətdə daşımalı;
2.5.2. Xüsusi geyim formasının tamlığını pozmamalı;
2.5.3. Xüsusi geyimi mülki geyimlə qarışıq şəkildə daşımamalı;
2.5.4. Dövlət vergi orqanlarının inzibati binalarında və inzibati binalardan kənarda (nəqliyyat vasitələri istisna olmaqla), xüsusilə açıq məkanlarda baş geyimini düzgün daşımalı və heç bir halda əldə gəzdirməməli;
2.6. Dövlət vergi orqanlarının vəzifəli şəxsləri xidməti vəzifələri ilə bağlı olmayan tədbirlərdə xüsusi geyim formasını daşıya bilməzlər.
2.7. Aşağıdakı şəxslər xidməti vəzifələrini yerinə yetirərkən xüsusi geyim formasını daşımırlar:
2.7.1. Xidməti vəzifələrini inzibati binadan kənarda və bilavasitə vergi ödəyicilərinin iştirakı ilə həyata keçirən Xidmətin audit, operativ vergi nəzarəti, vergi ödəyicilərinə xidmət və vergi öhdəliklərinin icrasına nəzarət strukturlarının vəzifəli şəxsləri, o cümlədən həmin strukturların rəhbərləri və onların müavinləri;
2.7.2. Xidməti vəzifələrini inzibati binanın daxilində və bilavasitə vətəndaşlarla (vergi ödəyiciləri ilə) ünsiyyətdə həyata keçirən Xidmətin vergi ödəyicilərinin qeydiyyatı (uçotu) və vergi ödəyicilərinə xidmət strukturlarının vəzifəli şəxsləri, o cümlədən həmin strukturların rəhbərləri və onların müavinləri;
2.7.3. Dövlət vergi orqanlarını məhkəmələrdə təmsil edən hüquq strukturlarının vəzifəli şəxsləri, o cümlədən həmin strukturların rəhbərləri və onların müavinləri.
2.8. Dövlət vergi orqanlarının əməliyyat-axtarış və daxili nəzarət tədbirlərini həyata keçirən vəzifəli şəxslərinin geyim formasının növü (xüsusi və ya mülki forma olması) müvafiq struktur bölmələrin və ya qurumların rəisləri (onların müavinləri) tərəfindən müəyyən edilir.
2.9. Dövlət vergi orqanlarından pensiyaya çıxmış şəxslər Xidmətin dəvəti ilə müvafiq tədbirlərdə iştirak edən zaman mərasim geyim formasını daşıya bilərlər.
2.10. Xidmətin rəisi tərəfindən müəyyən edilən hallarda dövlət vergi orqanlarının müvafiq vəzifəli şəxsləri xüsusi təyinatlı geyimlər daşıyırlar. Xüsusi təyinatlı geyimlərə ikitərəfli kurtka (qış üçün) və komuflyaj (yay və qış üçün) aiddir.
2.11. Dövlət vergi orqanlarının vəzifəli şəxsləri xüsusi geyim formasını daşıyarkən tanınmaları üçün onlara verilmiş xidməti vəsiqəni üzərində gəzdirməlidirlər.
2.12. Dövlət vergi orqanlarının vəzifəli şəxslərinin xüsusi geyim formalarının aksessuarlarla komplektləşdirilməsi və bununla bağlı digər məsələlər bu Qaydaların əlavəsi ilə müəyyən edilir.
3. Mülki geyim formasının tərkibi və onun daşınmasına dair tələblər
3.1. Bu Qaydaların 3.4-3.5-ci bəndlərinin tələbləri nəzərə alınmaqla, dövlət vergi orqanlarının vəzifəli şəxsləri, dövlət vergi orqanlarında işləyən stajçılar, ştatdankənar müfəttişlər və büdcədənkənar vəsait hesabına saxlanılan müfəttişlər bu Qaydalar ilə müəyyən edilmiş tələblərə uyğun olaraq aşağıdakı mülki geyim formalarını daşımalıdırlar:
3.1.2. Kişilər üçün:
3.1.2.1. Kostyum yaxud klassik şalvar və pencək;
3.1.2.2. Klassik köynək (mövsümə uyğun olaraq qollu və ya qolsuz olmalıdır);
3.1.2.3. Qalstuk;
3.1.2.4. Tünd rəngli kəmər; 
3.1.2.5. Tünd rəngli corab;
3.1.2.6. Tünd rəngli ayaqqabı (üstü örtülü, boyanmış və təmiz olmalı, idman üslubunda olmamalıdır);
3.1.2.7. Payız-qış mövsümündə pulover tipli üst geyimi (qalstukun üstünü tam olaraq bağlamamalı, qalstukun düyünü görünməlidir).
3.1.3. Qadınlar üçün:
3.1.3.1. Kostyum, yaxud klassik tipli don və ya pencək, yaxud klassik tipli şalvar və ya yubka;
3.1.3.2. Köynək (mövsümə uyğun olaraq qollu və ya qolsuz olmalıdır);
3.1.3.3. Tünd və ya dəri rəngli neylon corab (şəkilli və tor corablar geyinilməməlidir);
3.1.3.4. Tünd rəngli ayaqqabı (platformada, idman üslubunda, uzun bağlamalarla və həddən artıq qaşlı-zərli olmamalıdır).
3.1.3.5. Sərin hava şəraitində jaket;
3.2. Bu Qaydaların 3.1.2-ci və 3.1.3-cü bədlərində qeyd olunan bütün mülki geyim formaları işgüzar tipli və sadə olmalı (al-əlvan, rəngbərəng, alabəzək geyimlərdən istifadə edilməməli) və mövsümə uyğun gəlməlidir.
3.3. Xüsusi və ya mülki geyim forması daşıyan qadınlar tərəfindən uzun saçlar arxada səliqəli yığılmalı, daşıdıqları bütün növ geyimlərin üzərində iri həcmli, zərli, qaşlı şəkillər və yazılar olmamalı, bədəni tam örtməyən qısa toplardan, dar şalvar, qısa yubka və donlardan, çoxsaylı bjuteriyalardan, şəffaf, yaxası həddən artıq açıq olan dekolte köynək və paltarlardan istifadə olunmamalıdır.
3.4. Texniki və xidmətedici işçilər işin xarakterindən asılı olaraq və təhlükəsizlik qaydalarına uyğun şəkildə yay və qış geyim formaları ilə təmin edilməlidirlər. İş vaxtı təhlükəsizlik qaydaları ilə nəzərdə tutulmuş geyim formalarına ciddi əməl olunmalıdır.
3.5. Aşağıdakı şəxslər xidməti vəzifələrinin icrası ilə bağlı zərurət yarandığı hallarda sərbəst (bu Qaydaların 3.1.2-ci və  3.1.3-cü yarımbəndləri ilə məhdudlaşmayan) mülki geyim forması daşıya bilərlər:
3.5.1. Bu Qaydaların 2.7.1-ci bəndinə müvafiq olaraq xidməti vəzifələrini bilavasitə inzibati binadan kənarda və vergi ödəyicilərinə münasibətdə həyata keçirən Xidmətin operativ vergi nəzarəti strukturlarının vəzifəli şəxsləri, həmin strukturlarda işləyən stajçılar, ştatdankənar müfəttişlər və büdcədənkənar vəsait hesabına saxlanılan müfəttişlər;
3.5.2. Bu Qaydaların 2.8-ci bəndinə müvafiq olaraq mülki geyim forması daşıması məqsədəmüvafiq hesab edilmiş strukturların vəzifəli şəxsləri, həmin strukturlarda işləyən stajçılar, ştatdankənar müfəttişlər və büdcədənkənar vəsait hesabına saxlanılan müfəttişlər.
3.6. Dövlət vergi orqanlarının vəzifəli şəxsləri aidiyyəti hüquqi aktlarda başqa hallar nəzərdə tutulmamışdırsa, aşağıdakı hallarda bu Qaydalar ilə müəyyən edilmiş tələblərə uyğun olaraq mülki geyim formasını daşıyırlar:
3.6.1. Bu Qaydaların 2.7-ci bəndində göstərilən hallarda;
3.6.2. Dövlət vergi orqanlarının inzibati binalarından kənarda vətəndaş və vergi ödəyiciləri ilə keçirilən tədbirlərdə iştirak etdikdə;
3.6.3. Dövlət, qeyri-dövlət, beynəlxalq və xarici təşkilatlar tərəfindən keçirilən iclas, konfrans, seminar, treninq, təqdimat, ziyafət, görüş və digər tədbirlərdə iştirak etdikdə;
3.6.4. Dövlət qurumlarına, habelə xarici ölkələrin səfirliklərinə və konsulluqlarına, xarici, beynəlxalq və digər bu kimi təşkilatların ofislərinə xidməti zərurətlə əlaqədar olaraq getdikdə;
3.6.5. Ezamiyyətdə olduqda (Xidmətin Aparatının struktur bölmələri, strukturuna daxil olan qurumlar və strukturuna daxil olmayan tabeliyindəki qurum arasında müvəqqəti cəlb etmə ilə bağlı ezamiyyə halları istisna olmaqla);
3.6.6. Xidmətin rəisi tərəfindən müəyyən edilən digər hallarda.
3.7. Vergi ödəyicilərinə xidmət mərkəzlərinin təmsilçiləri onlar üçün müəyyən olunmuş xüsusi mülki geyim formasını daşıyırlar. Həmin geyim formasının tərkibi və təsviri Xidmət rəisinin əmri ilə təsdiq edilir.
4. Yekun müddəalar
4.1. Dövlət vergi orqanlarının vəzifəli şəxsləri, dövlət vergi orqanlarında işləyən stajçılar, ştatdankənar müfəttişlər və büdcədənkənar vəsait hesabına saxlanılan müfəttişlər tərəfindən geyim formalarının daşınmasına əməkdaşın xidmət etdiyi struktur bölmənin və ya qurumun rəhbəri nəzarət edir.
4.2. Dövlət vergi orqanlarının vəzifəli şəxsləri tərəfindən xüsusi geyim formasının daşınma qaydalarına əməl edilməsini yoxlamaq məqsədilə hər iş günü Xidmətin Aparatının struktur bölmələrində, strukturuna daxil olan qurumlarda və strukturuna daxil olmayan tabeliyindəki qurumda struktur bölmələrin və ya qurumların rəisləri (onların müavinləri) tərəfindən xüsusi geyim formalarına baxış həyata keçirilir.
4.3. Əməkdaşların geyim daşıma qaydalarına gündəlik nəzarət Xidmətin Aparatının struktur bölmələrində əsasnaməsi ilə buna səlahiyyət verilmiş müvafiq struktur bölmə və Aparatın struktur bölmələrinin daxili nəzarət qrupları (və ya daxili nəzarət üzrə məsul şəxsləri), Xidmətin strukturuna daxil olan qurumlarda və strukturuna daxil olmayan tabeliyindəki qurumda isə daxili nəzarət şöbələri (bölmələri) və ya qrupları (və ya daxili nəzarət üzrə məsul şəxslər) tərəfindən həyata keçirilir.
4.4. Mövsümün dəyişməsi ilə əlaqədar yay və qış geyim formalarına keçid və sıra baxışının keçirilməsi vaxtı və qaydası əsasnaməsi ilə geyim daşıma qaydalarına nəzarət edən struktur bölmə tərəfindən Xidmətin rəhbərliyi ilə razılaşdırılmaqla müəyyən edilir və Xidmətin rəisinin əmri ilə rəsmiləşdirilir.
4.5. Mərasimlər və dövlət tədbirləri zamanı dövlət vergi orqanlarının vəzifəli şəxslərinin geyim formasının növü (xüsusi və ya mülki forma olması) əsasnaməsi ilə buna səlahiyyət verilmiş müvafiq struktur bölmə tərəfindən Xidmətin rəhbərliyi ilə razılaşdırılmaqla müəyyən edilir və həmin tədbirin keçirilmə vaxtından ən geci 3 (üç) gün öncə Xidmətin rəisinin əmri (və ya Xidmətin rəhbərliyinə ünvanlanmış müvafiq xidməti məruzə) ilə rəsmiləşdirilir. Əmrdə və ya müvafiq xidməti məruzədə tədbirin iştirakçıları, yeri və vaxtı barədə məlumatlar qeyd olunur.
4.6. Xidmətin rəisinin sədrliyi ilə keçirilən iclaslar, müşavirələr, yığıncaqlar və s. tədbirlər zamanı həmin tədbirin keçirilmə vaxtından ən geci 24 saat öncə tədbir iştirakçılarına əsasnaməsi ilə buna səlahiyyət verilmiş müvafiq struktur bölmə tərəfindən tədbirin iştirakçıları, yeri, vaxtı və geyim forması barədə xidməti məktub göndərilir.
4.7. Mərasimlər, dövlət tədbirləri və digər tədbirlər zamanı Naxçıvan Muxtar Respublikası Dövlət Vergi Xidmətinin vəzifəli şəxslərinin geyim formasının növü (xüsusi və ya mülki forma olması) Naxçıvan Muxtar Respublikası Dövlət Vergi Xidmətinin rəisi tərəfindən bu Qaydalara uyğun olaraq müəyyən edilir.
4.8. Dövlət vergi orqanlarının vəzifəli şəxsləri, dövlət vergi orqanlarında işləyən stajçılar, ştatdankənar müfəttişlər və büdcədənkənar vəsait hesabına saxlanılan müfəttişlər tərəfindən bu Qaydalarda nəzərdə tutulmuş tələblərin yerinə yetirilməməsi kobud pozuntu hesab edilir və buna görə onlar müvafiq olaraq Azərbaycan Respublikası Əmək Məcəlləsinin 186-cı və “Dövlət vergi orqanlarında xidmət haqqında Əsasnamə”nin 46-cı maddəsi ilə intizam məsuliyyəti daşıyırlar.
                                                           * * * * * *
                                                                                                                     “Dövlət vergi orqanları əməkdaşlarının                
                                                                                        geyim daşıma Qaydaları”na
                                                                                        Əlavə
I. MƏRASİM GEYİM FORMALARI
1.1. Yay geyimləri
	               Kişilər üçün
	            Qadınlar üçün

	                   Forma 1
• Furajka – göy rəngli
• Furajka – ağ rəngli (ali rəis heyəti üçün)
• Pencək – göy rəngli 
• Pencək – ağ rəngli (ali rəis heyəti üçün)
• Yay şalvarı – göy rəngli 
• Kəmər – qara rəngli 
• Uzunqol köynək – ağ rəngli
• Qalstuk – qırmızı rəngli
• Qalstuk üçün sıxaclar (ali rəis heyəti üçün) 
• Yay çəkməsi – qara rəngli dəridən

	                   Forma 1
• Şlyapa – göy rəngli 
• Şlyapa – ağ rəngli (ali rəis heyəti üçün)
• Pencək – göy rəngli 
• Pencək – ağ rəngli (ali rəis heyəti üçün)
• Yay yubkası və ya şalvarı – göy rəngli 
• Kəmər – qara rəngli 
• Uzunqol köynək – ağ rəngli
• Qalstuk – qırmızı rəngli
• Qalstuk üçün sıxaclar (ali rəis heyəti üçün)
• Yay çəkməsi – qara rəngli dəridən

	Forma 2
• Furajka – göy rəngli 
• Furajka – ağ rəngli (ali rəis heyəti üçün)
• Yay şalvarı – göy rəngli 
• Kəmər – qara rəngli 
• Uzunqol köynək – ağ rəngli
• Qalstuk – qırmızı rəngli
• Qalstuk üçün sıxaclar (ali rəis heyəti üçün)
• Yay çəkməsi – qara rəngli dəridən

	Forma 2
• Şlyapa – göy rəngli 
• Şlyapa – ağ rəngli (ali rəis heyəti üçün)
• Yay yubkası və ya şalvarı – göy rəngli
• Kəmər – qara rəngli 
• Uzunqol köynək – ağ rəngli
• Qalstuk – qırmızı rəngli 
• Qalstuk üçün sıxaclar (ali rəis heyəti üçün)
• Yay çəkməsi – qara rəngli dəridən


1.2. Qış geyimləri
	Kişilər üçün
	Qadınlar üçün

	Forma 3
• Qış papağı - qaragül dəridən (ali rəis heyəti üçün)
• Qış papağı - dəridən (baş və kiçik rəis heyəti üçün) və ya göy rəngli furajka 
• Palto - tünd göy rəngli
• Pencək - ağ rəngli (ali rəis heyəti üçün)
• Pencək - göy rəngli 
• Şalvar - göy rəngli 
• Uzunqol köynək - ağ rəngli
• Qalstuk - qırmızı rəngli 
• Kəmər - qara rəngli 
• Əlcək - qara rəngli 
• Şərf - mavi rəngli 
• Corab - qara rəngli
• Qış çəkməsi - qara rəngli dəridən

	Forma 3
• Qış papağı - qaragül dəridən (ali rəis heyəti üçün)
• Qış papağı - dəridən (baş və kiçik rəis heyəti üçün) və ya göy rəngli şlyapa
• Palto - tünd göy rəngli
• Pencək - ağ rəngli (ali rəis heyəti üçün)
• Pencək - göy rəngli 
• Şalvar - göy rəngli 
• Uzunqol köynək - ağ rəngli
• Qalstuk - qırmızı rəngli
• Kəmər - qara rəngli 
• Əlcək - qara rəngli 
• Şərf - mavi rəngli 
• Corab - qara rəngli
• Uzunboğaz çəkmə - qara rəngli dəridən


	Forma 4
• Furajka - ağ rəngli (ali rəis heyəti üçün)
• Furajka - göy rəngli 
• Plaş - tünd göy rəngli 
• Pencək - ağ rəngli (ali rəis heyəti üçün)
• Pencək - göy rəngli 
• Şalvar - göy rəngli 
• Uzunqol köynək - ağ rəngli
• Qalstuk - qırmızı rəngli 
• Kəmər - qara rəngli 
• Corab - qara rəngli
• Qış çəkməsi - qara rəngli dəridən 

	Forma 4
• Şlyapa - ağ rəngli (ali rəis heyəti üçün)
• Şlyapa - göy rəngli 
• Plaş - tünd göy rəngli 
• Pencək - ağ rəngli (ali rəis heyəti üçün)
• Pencək - göy rəngli 
• Şalvar - göy rəngli 
• Uzunqol köynək - ağ rəngli
• Qalstuk - qırmızı rəngli 
• Kəmər - qara rəngli 
• Corab - qara rəngli
• Uzunboğaz çəkmə - qara rəngli dəridən


II. GÜNDƏLİK GEYİM FORMALARI
2.1. Yay geyimləri
	Kişilər üçün
	Qadınlar üçün

	Forma 5
• Furajka - göy rəngli 
• Pencək - göy rəngli  
• Şalvar - göy rəngli 
• Uzunqol köynək - mavi rəngli 
• Kəmər - qara rəngli
• Qalstuk - mavi və ya göy rəngli
• Corab - qara rəngli 
• Yay çəkməsi - qara rəngli dəridən 

	Forma 5
• Şlyapa - göy rəngli 
• Pencək - göy rəngli 
• Yubka və ya şalvar - göy rəngli
• Uzunqol köynək - mavi rəngli
• Kəmər - qara rəngli 
• Qalstuk - mavi və ya göy rəngli
• Neylon corab - qara rəngli
• Yay çəkməsi - qara rəngli dəridən

	Forma 6
• Furajka və ya beysbolka - göy rəngli
• Uzunqol köynək - mavi rəngli
• Şalvar - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Yay çəkməsi - qara rəngli dəridən

	Forma 6
• Furajka və ya beysbolka - göy rəngli
• Uzunqol köynək - mavi rəngli
• Yubka və ya şalvar - göy rəngli
• Qalstuk - mavi və ya göy rəngli
• Kəmər - qara rəngli
• Neylon corab - qara rəngli 
• Yay çəkməsi - qara rəngli dəridən

	Forma 7
• Furajka və ya beysbolka - göy rəngli
• Qısaqol və ya üçdüymə köynək -mavi rəngli
• Kəmər - qara rəngli 
• Şalvar - göy rəngli 
• Corab - qara rəngli
• Yay çəkməsi - qara rəngli dəridən

	Forma 7
• Furajka və ya beysbolka - göy rəngli
• Qısaqol və ya üçdüymə köynək - mavi rəngli
• Yubka və ya şalvar - göy rəngli
• Kəmər - qara rəngli 
• Neylon corab - qara rəngli
• Yay çəkməsi - qara rəngli dəridən


2.2. Qış geyimləri
	Kişilər üçün
	Qadınlar üçün

	Forma 8
• Qış papağı - qaragül dəridən (ali rəis heyəti üçün) 
• Qış papağı - dəridən (baş və kiçik rəis heyəti üçün) 
• Palto və ya yarımpalto - tünd göy rəngli
• Pencək - göy rəngli 
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Əlcək - qara rəngli 
• Şərf - tünd göy rəngli 
• Corab - qara rəngli
• Qış çəkməsi - qara rəngli dəridən
	Forma 8
• Qış papağı - qaragül dəridən (ali rəis heyəti üçün) 
• Qış papağı - dəridən (baş və kiçik rəis heyəti üçün) 
• Palto və ya yarımpalto  - tünd göy rəngli
• Pencək - göy rəngli 
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Əlcək - qara rəngli 
• Şərf - tünd göy rəngli 
• Corab - qara rəngli
• Uzunboğaz çəkmə - qara rəngli dəridən

	Forma 9
• Furajka - göy rəngli
• Plaş və ya yarımplaş  - tünd göy rəngli 
• Pencək - göy rəngli 
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər- qara rəngli 
• Corab - qara rəngli
• Qış çəkməsi - qara rəngli dəridən
	Forma 9
• Şlyapa - göy rəngli
• Plaş və yarımplaş - tünd göy rəngli 
• Pencək - göy rəngli 
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Uzunboğaz çəkmə - qara rəngli dəridən

	Forma 10
• Furajka - göy rəngli
• Kurtka - göy rəngli
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Qış çəkməsi - qara rəngli dəridən
	Forma 10
• Şlyapa - göy rəngli
• Kurtka - göy rəngli
• Yubka və ya şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Uzunboğaz çəkmə - qara rəngli dəridən

	Forma 11
• Furajka - göy rəngli
• Gödəkçə - göy rəngli
• Şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Qış çəkməsi - qara rəngli dəridən

	                        Forma 11
• Şlyapa - göy rəngli
• Gödəkçə - göy rəngli
• Yubka və ya şalvar - göy rəngli 
• Uzunqol köynək - mavi rəngli
• Pulover (qollu və ya qolsuz) - göy rəngli 
• Qalstuk - mavi və ya göy rəngli
• Kəmər - qara rəngli 
• Corab - qara rəngli
• Uzunboğaz çəkmə - qara rəngli dəridən




